
Inatsisartut Suleriaasianni § 37 naapertorlugu matumuuna uku Naalakkersuisunut 

apeqquteqaatigaakka:

1. Qorlortorsuarmi erngup nukinganik innaallagissiorfiliornermi 

saqitsaassutaasup aningaasartuutissai sooq akitsuinikkut 

aningaasalersorniarneqarpat?

2. Sooq Qaqortumi Narsamilu atuisutsut Qorlortorsuarmi erngup nukinganik 

innaallagissiorfiliornermi saqitsaassutaasup aningaasartuutissaanut 

kisimik akiliisussaappat? Nukissiorfik isumaqarpat innuttaasunit 

akilerneqassasoq, sooq Nukissiorfiup atuisuinit tamanit tamanna 

akilerneqassanngila? Saqitsaassutaasormi Qaqortumi Narsamilu atuisunit 

akisussaaffigineqanngilaq.

3. Nukissiorfiit saqitsaassutaasumi ajugaassagaluarpat, Qaqortumi 

Narsamilu atuisut utertoortinneqalersaarpat?

Tunngavilersuut:

Nukissiorfimmiit kallerup inneranut, imermut kiassarnermullu akiliutaasartussat 

ukiortaamiit atuutilersussat decemberip arfineq aappaani nalunaarutigaat. Nukissiorfiit 

ilisimatitsissutigaat kallerup inneranik atuinermi, taassuma pilersinnerani 

aningaasartuutaasussaviit akiliutigineqartassasut. Tassa illoqarfinni nunaqarfinnilu 

kallerup inneranik, imermillu pilersuinermi aningaasartuuaasut tunngavigalugit 

akiliisitsisarneq ingerlanneqassasoq. Naak akisunerpaaffissamik akikinnerpaaffissamillu 

killiliisoqaraluartoq.

Qaqortumi Narsamilu akitsuinissamik ilimasaarisoqarpoq, akitsuinerlu tunngavilersorne-

qarluni ungasianiit atuarneqarsinnaasunik uuttortaatinik pilersuineq kiisalu Qorlortor-

suarmi nukissiorfiliornermi saqitsaassutaasumut aningaasartuuteqarneq matussuserniar-

neqartoq.     


